
IHE OMUMU NKE ATO

NKWA NILE NKE CHINEKE

3.1 NKWA NILE NKE CHINEKE: OKWU NKOWA
N’oge dika ugbua n’ihe omumu ayi, ayi enwela ezi nghota maka onye chineke bu na uzo osi alu olu. N’ime nka, ayi ekpochapuwo otutu nghotahie maka ihe ndia. Ugbua ayi choro ileba anya n’ihe nile di iche iche Chineke “kwere ndi nile huru ya n’anya nkwa” (James 1:12, 2:5) site n’idebe ihe nile onyere  n’iwu (Jon 14:15). Oburu na ayi emeghe agba ohu, akwukwo mbu ayi guru bu ozioma dika Matiu ziri ya. Omalitere na Vasi nke mbu site n’ikowa Jisos Kraist dika nwa Devid na nwa Abraham we nye akuko usoro omumu ya ji kwado nka (Luke mekwara ot’ihe ahu). Na mmalite, nka puru igbagwoju anya. Ihe ana ekwu bu na ndi okwukwe mbu kotara na mmezu nke nkwa nile ekwere Abraham na Devid site naka Jisos Kraist bu ntoala nke ozioma nke ndi Kristain. Pol zisakwara ot’ozi a (Gal 3:8). Nkwa nile nke Chineke kwere n’agba ochie bu ihe ndi mejuputara olile anya nke ndi Kristain. Mgbe o no na nsogbu nke ndu ya, Pol kwuru maka ugwo olu di n’iru nke mere oji no na njikere iju ihe nile; “Eguzokwaram nebe a ugbua, ebe an’ekpem ikpe banyere olile-anya nkwa ahu nke Chineke kwere nna ayi ha, bu nkwa nke ebo ayi iri na abua n’ele anya…. Obu kwa olile anya nka ka ndi Ju n’ebom ebubo….” (Olu 26:6-7) Otinyewo ihe kariri n’oge ndu ya inekwusa ozioma “nke kwa ahu ekwere nna ya ha, na Chineke emezuwo nka… ebe Omere ka Jisos bilie” (Olu 13:32-33). Pol kowara na ikwere na nkwa ndia nile nyere olile anya nke nbilite n’onwu (Olu 26:6-8, 23:28) imara ihe banyere obibia  nke ugbo abua nke Jisos n’ikpe na obibia nke ala eze Chineke (Olu 24:25, 28:20-31). Aghagh ighota na eziolile anya nke ndi Kristain bu “olile anyaa nke Israel”. Chineke zitere Okpara ya ka oburu uzo zoputa ndi Israel (Gal 4:4-5) Ozioma buru nri nke ndi Israel (Mk 7:27), nani na ha juru ya na site kwa na amara nke Chineke ka ndimba ozo ji new nketa na nkwa nke nzoputa ahu. 

Nhe ndia nile nemeri kuko ochie anko na agba ochie bu nani akuko banyere ndi Israel nke nadigh ako maka ndu ebighebi. Iji ghota kwa ihe banyere ozioma nke Kristain. Obugh na Chineke noro ha puku aro abua gara aga, kpebie na ya genye yi ndu ebighebi site na Jisos. Nka di n’obi ya site na mmalite.

“N’olile anya nke ndu ebighebi, nke Chineke onye napugh ikwu okwu ugha, kwere nkwa ya tutu mgbe ebighebi erue; ma omere ka okwu ya puta ihe n’oge nke aka ya nime nkwusa’(Tit 1:2-3

“Bu ndu nke diri nebe nna aayi no, ewe me ka aputara ayi ihe” (1Jon 1:2)

ebe ahuru na ebum nuche Chineke inye ndi ya ndu ebighebi bu ihe diri site nmmalite, ogagh abu omechiri onu ihe banyere ya nime puku aro ano ya na madu nemekoritaihwe dika edere ya na agba ochie. Nezie ihe juputara agba ochie bu amuma na nkwa di iche iche nke ha nile notu notu nakowa maka olile anya ahu Chineke kwadebere ndi ya. Obu n’ihi nka ka nghota nke nkwa di iche iche Chineke kwere ndi Ju mgbe ochie ji di nkpa maka nzoputa ayi: nkemere na Pol chetara ndi okwukwe di na Efesos na tutu ha amata ihe ndia “na unu guzoro iche nebe Kraist no n’oge ahu, ndi emereri ka unu buru ndi ala ozo nebe onodu ndi amuru ndi Israel di, unu bu kwa ndi obia nebe ogbugba ndu nile nke nkwa ahu di, ndi nenwegh olile anya, ndi namagh kwa Chineke n’uwa” (Ef 2:12) obu ezie na opuru ime, ha chere na okwukwe nke ikpere arusi ha nyere ha olile anya na imata Chineke. Nka bu n’ihi  amatagh nkwa nile Chineke kwere na agba ochie nke bu eziokwu “ndi nenwegh olile anya, ndi namagh kwa Chineke n’uwa”  Cheta ot’ Pol jiri kowa olile anya nkwa nke ndi Kristain dika “ olile anya nkwa ahu nke Chineke kwere nna ayi ha” (Olu 26:6).

Obu ihe nadigh enye obi uto na Choch ole na ole n’eme nkowa ha n’akuku agba ochie ndia nke ha kwesikwara ime. Okpukpere Chi nke ndi Kristain aghola ihe gbakwasiri ukwu na agba ohu obu ezie na ha n’eji Vasi ole na ole nime ya alu olu. Jisos kowara okwu a nke oma, ot’ okwesiri idi:

“Oburu na ha anugh olu Mosis (ya bu akwukwo ise mbu di n’akwukwo nso) na ndi amuma, agagh emekwa ka ha kwenye, asi na ot’ onye esi na ndi nwuru anwu bilie” (Lk 16:31).

Uche nke madu efu puru ibu na ekwere na mbilite n’onwu nke Jisos zuru oke (Lk 16:30) ma Jisos kwuru na oburu na enwegh ezi nghota nke agba ochie, nka agagh apu ime.

Ihe kpatara ida mba nke okwukwe nke ndi n’eso uzo Jisos mgbe akpogbusiri Jisos n’obe ka Jisos choputara dika enwegh nlekuru anya na agba ochie:-

“Ya onwe ya we si ha, unu ndi n’enwegh uche, ndi dikwa ure n’obi ikwere ihe nile ndi amuma kwuru! Obugh na Kraist aghagh ihu ahuhu ndia, na iba nebube ya? O we malite isi n’akwukwo Mosis, sikwa n’akwukwo ndi amuma nile, me ka ha mata isi okwu banyere onwe ya n’ihe nile edeworo n’akwukwo nso” (Lk 24:25-27).

Le nkowa ya, uzo agba ochie nile ji kwue ihe banyere ya. Obugh na ndi n’eso uzo ya agubegh ma obu inu okwu nke agba ochie, ha akaghotagh ha nke oma, ya mere ha apugh ikwere ha nke oma. Ya mere, ezi nghota nke okwu Chineke, n’abugh nani igu ya, di mkpa iwulite ezi okwukwe. Ndi Ju na agu kwa mgbe, agba ochie na nmasi (Olu 15:21) ma n’ihi na ha aghotagh nrutu aka ya n’ihe banyere Jisos na ozioma ya, ha ekwenyegh ya, ya mere Jisos ji gwa ha:-

“N’ihi na oburu na unu kwere Mosis, unu gekwem; n’ihi na ya onwe ya dere ihe banyerem n’akwukwo nso. Ma oburu na unu ekwegh ihe onye ahu dere n’akwukwo unu gesi ana kwere okwu nkem?” (Jon 5:46-47).

N’agbanyegh ogugu akwukwo nso ha nile, ha anaragh ahu ezi ozi maka Jisos, obu ezie ha nara eche na ekwere ha nkwa nzoputa. Jisos we gwa ha:-

“Unu n’enyocha ihe edeworo n’Akwukwo nso (nke oma olu 17:11), n’ihi na unu onwe unu neche na unu nwere ndu ebighebi n’ime unu, ha onwe ha bu kwa ihe nagbaram ama” (Jon 5:39).

Otua kwa, opuru idiri otutu madu ndi nwere amamihe nke ufodu nime ihe ndi mere, na ozizi di iche iche nke agba ochie; obu nani amamihe nke ha tututara n’amagh ama.  Ozi di ebube nke Kraist na ozioma nke ala eze Chineke bu ihe nejide ha.  Obu ebum n’obi nke ihe omumu a ka ewupu gi n’onodu ahu site nime ka amara ezi omumu nke isikwe nkwa di iche iche nke agba ochie:-

· Nogide Iden

· Nye Noa

· Nye Abraham

· Nye Devid

Agahuta ihe banyere ha na akwukwo  ise mbu nke akwukwo nso (Jen – Duet) nke onye dere ha bu Moses, na kwa na ndi amuma agba ochie.  Ihe di mkpa na ozioma nke ndi kristian ka agahuta nebea.  Pol  kowasiri na ngbasa nke ozioma ahu “nekwugh ihe obula karia ihe ndi amuma na Moses kwuru na ha gaje ime, na Kriast ayi aghagh ihu ahuhu, na ogaje kwa iburu uzo kwusara ma ndi Ju ma ndi mba ozo ihe, site na mbilite n’onwu nke ndi nwuru anwu”

(Olu 26:22,23), nogwugwu ubochi ya abua di kwa otuahu: “ndi (Pol) koro akuko, nekwusi okwu ala-eze Chineke ike…….site n’iwu Moses, site kwa na ndi amuma, si n’ututu rue anyasi” (Olu 28:23).

Olile anya Pol, na kristian di elu, kwesikwara ibu olile anya nke n’akwali ayi; dika obu ya bu ihe di ebube n’oge ikpeazu nke ndu ya, ya mere ogadiri onye kristain mma n’ihe o n’eme.  Dika an’eme k’ayi buru ndi akwaliri, ugbua k’ayi “genyocha akwukwo nso”

3.2 NKWA NKE OGIGE IDEN.

Akuko nke n’emetu n’obi maka odida madu di na Jen 3.  Aburu agwo onu nihi ikwu ihe n’abugh ihe Chineke kwuru we nwa Iv ka onupu isi.  Atara nwoke na nwanyia ahuhu n’ihi nnupu isi ha.  Ma onyinye nke olile anya batara n’akukoa mgbe Chineke gwara agwo ahu:-

“Iro kam getinye kwa netiti gi na nwanyi-ahu na netiti nkpuru gi na nkpuru ya; nkpuru ahu gechifia gi n’isi, gi onwe gi gechifia kwa ya nikiri ukwu” (Jen 3:15).

Elebara anya nke uku na vasia; odi nkpa ka ayi jiri nwayo kowa ihe di na ya.  “Nkpuru’ putara nwa, ma apuru ighota ya dika ‘nkpuru’.  Ayi g’ahu nikpe azu na nkpuru Abraham bu Jisos (Gal 3:16) ma na oburu na ayi no ‘nime’ Jisos site na baptism, ayi gabu kwa nkpuru ahu (Gal 3:27-29).  Okwua bu ‘nkpuru’ pukwara ibu ihe ndi  yiri ‘ihe eji amu madu’ (Pt 1:23); ya bu na ezi nkpuru g’enwe agwa nna ya.


Nkpuru nke ekwensu gabu ihe ndi ahu ndi yiri ezi na ulo nke ekwensu.

· Itughari okwu Chineke

· Ugha

· Iduba ndi ozo imehie.

Ayi gahu nihe omumu nke 6 na obugh madu efu n’eme nka,  kama obu nime ayi ka enwere:-

· “Madu ochie ayi” nke aru (Rom  6:6)

· “Madu nke nkpuru obi onwe ya n’achi (1 Kor 2:14)

· “Madu ochie nke nemebi n’uzo agu nke aghugho” (Ef 4:22)

· “Madu ochie ahu ya na omume ya nile” (Kol 3:9)

‘Madu’ nke nmehie a no nime ayi bu nke kwukwo nso kporo “Ekwensu”, agwo ahu.

Nkpuru nke nwanyia gabu madu di iche – “Gi onwe gi (agwo) gechifia kwa ya nikiri ukwu” (Jen 3:15).  Onye a ganogide nechipia agwo ahu, dika nmehie – “ nkpuru ahu gechipia gi n’isi.  Ichipia agwo ahu n’isi bu ogbugbu – nihi na uburu ya di n’isi ya.

Onye nani ya bu nkpuru nke nwanyi a aghagh ibu onyenweayi Jisos:-

· Jisos Kraist onye kpochapuru onwu (n’obe) (na ike nke nmehie – Rom 6:23), we weputa ndu n’emebigh emebi n’ime ihe site n’ozi oma”. (2 Tim 1:20).

· “N’ihi na omara nmehie ikpe n’anu aru, mgbe O zitere Okpara nke aka ya n’oyiyi nke anu aru nmehie” (Rom 8:3).

· “Emere ka Ya (Jisos) onwe ya puta ihe ka O we wepu  nmehie” (1 Jon 3:5).

· “I gakpo kwa aha Ya Jisos, nihi na Ya onwe ya gazoputa ndi nke ya na nmehie nile ha” (Mt 1:21).

Dika ihe anahu anya, Jisos bu onye “amuru site na nwanyi” (Gal 4:4) dika nwa Meri, obu ezie na Chineke bu Nna Ya.  N’uzo di otua kwa, obu kwa nkpuru nke nwanyi ahu, obu na Chineke wetara ya n’udi di iche.  Nkpuru nke nwanyi a ka akwadebere ka nmehie merua ya ahu nwa mgbe, agwo ahu – “gi onwe gi gechipia kwa ya nikiri ukwu” (Jen 3:15).  Oburu na agwo ata madu nikiri ukwu, igahu na obu nmeru aru di nw’oge, were ya tunyere ichipia agwo ahu isi.  Otuokwu akpu n’onu ta nwere ngbakwasi ukwu ha n’akwukwo nso “kua ya nisi ya” (ya bu imechi ihe) otua ka odi na amuma  nke Jisos gechipia agwo ahu isi.

Omuma ikpe nke amara nmehie, agwo, sitere n’aja nke Jisos churu n’elu obe – huta ama uzo vasi ndi aruturu aka n’elu ji nekwu maka nmeri nke Kriast nebe nmehie no.  Nmeru aru nke di na nwa oge nke Jisos nwere mgbe agwo chipiara ya nikiri ukwu bu ihe narutu aka onwe ya na ihi ya ubochi ato.  Mbilite n’onwu ya ihe negosi na nka di nwa oge; were ya tunyere nmeri nke onwere nebe nmehie di.  Obu ihe kwesiri ka amara na akuko ndi anenwetagh n’akwukwo nso negosi na ndi akpogidere n’obe ka anasite nikiri ukwu ha kua ntu gafe n’osisi, otua ka eji ‘chipia Jisos nikiri ukwu’ site n’onwu ya.  As 53:4,5 kowara Kriast dika onye Chineke zopiaworo’ site n’onwu ya nelu obe.

Nka nemesi amuma eburu na Jen 3:15 ike na agwo ahu gechipia ikiri ukwu ya.  Ot’odi, Chineke jiri nsogbu ahu Kriast zutere lua olu, akowara ya nebea dika onye mere nzopia ahu (as 53:10), site nijide ikike nile nke ajo onye ahu nke zopiara Okpara ya.  Ya mere, Chineke nalu olu site na nsogbu nke umu ya nagabiga.

NDONDO NKE DI TAA.

Inwere ike iche ajujua nime onwe gi “oburu na Jisos mebiri nmehie na onwu (agwo ahu) gini mere ihe ndi ahu ji di kwa taa?  “Osisa ya bu nelu obe, Jisos mebiri ike nke nmehie nime onwe ya: amuma nke Jen 3:15 bu maka ndondo netiti Jisos na nmehie.  Ugbua nka putara na nihi na O kporo ayi k’ayi keta oke na nmeri ya, ka ogabu na ayi onwe ayi kwa puru imeri nmehie na onwu.  Ndi anakpogh iketa oke na nmeri ya, ma obu ndi juru onyinye a, gahuta kwa nmehie na onwu.  Obu ezie na ndi kwere ekwe nahuta kwa nmehie na onwu, site na nmekorita nke ha na nkpuru nwanyi ahu site nime ha baptism iba nime Kriast (Gal 3:27-20), ha puru inwe ngbahara nke nmehie ha, enwekwara ike izoputa ha n’aka onwu, nke bu ihe nmehie nakpota.  Ya bu na n’olile anya, Jisos mere ka onwu ghara idi ire’ n’elu obe (2 Tim 1:10) obu ezie na nka agagh adi rue mgbe emezuru ihe Chineke bu n’obi maka uwa, n’ogwugwwu nke puku aro ka ndi madu gakwusi inwu – mgbe agagh ahukwa onwu ozo n’elu uwa: “nihi na oghagh ibu eze (nagba mbu nke ala-eze Chineke) rue mgbe ogedebewori ndi iro –ya nile n’okpuru ukwu ya.  Dika onye iro ikpeazu, ageje ime ka onwu ghara idi ire”.  (1 Kor 15:25-26).

Oburu na emere ayi “baptism iba nime Kriast” mgbe ahu nkwa banyere Jisos dika nke ahu di na Jen 3:15, gabu nke ayi; ha agagh kwa abu nani akuko akwukwo nso nke di uto n’nti, ha bu amuma na nkwa di iche iche nke emere nye ayi.  Dika nkpuru nwanyi, ayi onwe ayi kwa ga ahuta kwa nemri nke nmehie nebe ayi no na nwa oge.  Nani ma Chineke loghachiri n’oge ayi di ndu, agazopia kwa ayi nikiri ukwu dika azopiara Jisos, nke bu na ayi onwe ayi kwa ga anwu.  Ma oburu na ayi bu nkpuru nke nwanyi nezie, nmeru aru gadi nani nwa oge.  Ndi nile emere baptism nke oma iba nime Kriast site na nmikpu nime miri, n’enweko onwe ha n’onwu na nbilite n’onwu ya – nke egosiputara site na nbili nke ana ebili na miri (lee Rom 6:3-5).

Oburu na ayi bu nkpuru nke nwanyi nezie, ndu ayi ganagosi okwu nke Jen 3:15 – aganwe nsogbu oge nile nime ayi, netiti ihe ziri ezi na ihe nezigh ezi.  Pol onye ozi uku kowara nsogbu ya di ka onye namagh ihe nakpata nmehie na ihe nke n’esi nime ya puta (Rom 7:14-25).

Mgbe emesiri baptism iba nime Kriast, ndondo a nke di n’etiti ayi na nmehie gaba uba – we ga n’iru ime nka ubochi nile nke ndu ayi.  Obu ihe siri ike n’udi, nihi na ike nke nmehie di ike.  Ma n’udi ozo, osigh ike ebe obu na ayi no nime Kriast, onye luru ma merie ndondo ahu.

Le uzo eji kowa ndi okwukwe dika nwanyi na Ef 5:23-32, dika agasi na site n’ibu nkpuru nke nwanyi, ayi gabu kwa nwanyi.

Nkpuru mbu nke agwo ahu buru Ken.  Odigh ka agwo ahu bu onye nenwegh nghota, Ken ghotara ihe bu eziokwu na ihe bu okwu ugha, omakwara ihe Chinke choro naka ya, ma ohoro isoro echiche nke agwo ahu nke dubara ya n’igbu madu ma kwue kwa okwu ugha.

Igahu na obu ndi Ju bu ndi gburu Jisos – ya bu ichipia nkpuru nke nwanyi ahu n’ikiri ukwu – aturu anya na ha bu ndi di nkpa n’omuma atu nke nkpuru nke agwo.  Jon Baptist na Jisos mesiri nka ike:-

“Ma mgbe O (Jon) huru otutu madu nime ndi Farisi na ndi Sadusi (otundi Ju ndi mara Jisos ikpe onwu) ka ha nabia baptism ya, osiri ha, Unu umu nke ajuala (agwo), onye gosiri unu ka unu gbanari iwe gaje ibia?” (Mt 3:7) .

“Ma ebe  O matara ihe di ha (ndi farisi) n’obi, Osi ha…….umu 

nke ajuala, unu gesi ana pu ikwu ezi ihe, ebe unu bu ajo mdu? 

“(Mt 12:25,34).  

Uwa – ma uwa nke ndi okpukpe – nwekwara agwa ndia di iche iche nke agwo nwere.  Nani ndi emere baptism iba nime Kraist bu ndi nwere nmekorita dika nkpuru nke nwanyi; ndi ozo nile n’ogbo di iche, bu nkpuru nke agwo ahu.  Uzo Jisos ji meso ndi ahu bu nkpuru nke agwo ahu aghagh ibu omuma tu nye ayi………

· Ogwara ha okwu nime mo nke ihu n’anya n’ezi nmetuta, ma

· Okwegh  ka uzo ha na echiche ha duhie yaa

· Ogosiri ha na Chineke bu ihu n’anya nuzo oji bi obi n’uwa.

N’gbanyegh ihe ndia nile, ka akporo ya asi.  Mgbali nke ya irubere Chineke isi doro ha anya nke uku.  Ma ndi ezi n’ulo Ya (Jon 7:5, Mk 3:21) ma ndi enyi ya (Jn 6:66) buru ya odachi, ufodu rapukwara Ya we la.  Pol hutakwara otuihe ahu we kwa ariri maka ndi ya na ha no n’oge nile:-

“Ya mere aghowom onye iro unu, n’ihi na anamgwa unu eziokwu?”(Gl 4:14-16).

Eziokwu bu ihe anadigh ekwe mgbe nile; inara ya na ibi ndu na ya dika ayi kwesiri ga nebutere ayi otutu nsogbu:-

“Mgbe dika onye amuru n’uzo anu aru sogburu onye amuru n’uzo Mo Nso mgbe ahu, (site na ezi omume nke okwu Chineke 1 Pt 1:23) oburu otua ka odi ugbua” (Gal 4:29).

“Ihe-aru n’anya ndi ezi omume ka onye ajo omume bu” ozo, ihe aru n’anya onye nemebi  iwu ka onye ziri  ezi n’uzo ya bu (Ilu 29:27).

Enwere ihe megide nebe onye okwukwe di na uwa.  Oburu nezie na ejikotara ayi na Kriast, ayi aghagh ihuta ufodu nime nsogbu Ya, k’ayi we soro keta oke n’ugwolu nke ebube Ya.  Ozo Pol na egosi ayi uzo ihe omuma atu na nka:-

“Okwu a kwesiri ntukwasi obi nihi na osi na ayi soro ya (Kraist) nwuko onwu, ayi geso kwa ya diko ndu; asi na ayi nenwe ntachi obi, ayi geso kwa ya buko eze…….Nihi nka ka m’nwere ntachi obi nihe nile “(2 Tim 2:10-12)

“Oburu na esogburum, ha gesogbu kwa unu…………….. Ma ihe ndia nile ka ha geme unu nihi aham” (Jn 15:20, 21)

· Ya bu nihi na emere ayi baptism iba n’aha nke Jisos (Olu 2:38; 8:16).

Ebe vasi ndi di otua di ayi n’iru, obu onwunwa isi “oburu na ihe ndia bu ihe ayi na Jisos inwe nmeko bu nkpuru nke nwanyi putara, ekwesigh”  ma nke bu ezie bu na agagh atu ayi anya igabiga ihe ayi nagagh ebuli.  Dika achuru ochuchu aja nke onwe k’ayi we buru ndi no nime Kriast, nmeko ayi na Ya ga ewetara ayi ezi ugwo olu “nke bu na ahuhu di ugbua ekwesigh ka ekwute ha ma ele ebube ahu anya bu nke ageje ikpughe nebe ayi no “ma ugbua kwa, aja nke ochuru na enyere ekpere ayi aka ka agabiga ihe isike nke ndu ka ewe di ike nime Chineke.  Na igbakwunye nkwa nke ebube ndia putara ihe na otutu akwukwo nso nke ndi “Christadelphian”:-

“Chineke kwesiri ntukwasi obi, onye nagagh ekwe ka anwa unu kari nke unu puru inagide; kama n’oge onwunwa ahu, o gaeme kwa uzo ngbapu ka unu we nweike inagide ya” (I Kor 10:13).

“Gini kwa ka ayi g’ekwu n’ile ihe ndia anya, oburu na Chineke diri ayi, onye gemegide ayi?” (Rom 8:31)

3.3 NKWA EKWERE NOA.

Dika akuko banyere madu n’aga n’iru mgbe oge Adam na Iv gasiri, madu gara n’iru  n’ijokari  njo.  Ihe garuru n’ogbo  na nmekpu biara me ka ndi madu we ghara ino  n’okpuru iwu nke mere ka Chineke kpebie imebi uwa, ewepu Noa na ezi n’ulo ya (Jen 6 :5-8).  Agwara ya ka otua ugbo ebe ya na anumanu di iche iche gano n’oge ahu ageji uju miri mebie uwa.  Na ngafe, enwere otutu ihe omumu nke naeme ka ayi kwenye na uju miri ahu mezuru, ewezuga ihe edere n’akwukwo nso.  Cheta kwa na uwa n’onwe ya no ebibigh, kama obu ihe ojo no nime ya.  “Anu aru nile nke nakpu akpu nelu uwa we kubie ume” (Jen 7:21).  Jisos (Mt 24:37) na Pita (2 Pt 3:6-12) hutara udi ikpe nke uwa Noa dika udi nke gaje idi n’oge obibia abua nke Kriast.  Ya bu na anogh n’okpuru iwu nke madu noge Noa nwekoro otudi ya na nke uwa nke ugbua, nke gaje ita ahuhu na nloghachi nke Kraist.

Nihi iba uba nke nmehie madu na ntuputa nke nmebi nke uwa nka nekpebiwo, obatawo nobi madu tumadi netiti ndi kristian na aga emebi uwa nka.  Uche diotua negosiputa nke oma onabatagh ntoala ozi nke akwukwo nso – na Chineke nwere nmetuta nihe nile n’eme u’uwa na kwa mgbe nadigh anya, Jisos gabiahachi iweta ala eze Chineke n’uwa.  Oburu na agekwenye madu ka emebie uwa a, nkwa ndia nile di iche iche agagh adi kwa.  Agachoputa ihe nemesi ike na ala eze Chineke gabu n’uwa nihe omumu nke 4.7 na ihe omumu nke 5.

Ma ugbua, ihe ndia gemesi ike nke oma na agagh emebi uwa na ihe okike ya nile:-

“Uwa nke otoro nto ala ya rue mgbe ebigh-ebi’ (Abuoma 78:69)

“Uwa neguzoro mgbe ebighebi” (Eklis 1:4)

“Anyanwu na onwa……..kpakpando nile………eluigwe nke eluigwe; ukpuru ka onyeworo nke nagagh agabiga” (Abuoma 148:3-6).

“Ihe omuma Jehova gejuputa uwa, dika miri si ekpuchi oke osimiri (As 11:9; Onu 14:21)

Osiri ike, oburu na Chineke gekwe ka uwa mebie onwe ya.  Akamezubegh nkwa nka.

“Ya onwe ya bu Chineke: Onye kpuworo uwa, Ya onwe ya mere ka oguzosie ike, obugh ihe togboro nefu ka okere ya, obu ka ewe biri n’ime ya ka okpuru ya”. (As 45:18)  Oburu na Chineke kere uwa nani ka ebibie ya, ogabu na olu ya bu nefu.

Ma siteri na Jenesis, Chineke ekwela Noa ihe ndia nile na nkwa, Dika O gara n’iru ibi ndu n’ime uwa ohu ahu uju miri keghariri, ogabu na Noa turu egwu na nbibi buru ibu ozo puru idi. Mgbe obula miri ahu gasiri malitere izo mgbe uju miri ahu gasiri, echiche di otua gabata n’obi ya. Nka mere Chineke ji kwe ya nkwa na nka agagh adi kwa ozo:-

“Mu onwem kwa, le, Mga n’eme ka ogbugba ndum guzosie ike nebe unu no…. M’geme kwa ka ogbugba ndum guzosie ike nebe unu no (riba nkowasi a ama nke ana eme na “Mu” – Chineke di egwu na ekwe madu nkiti nkwa ndia di iche iche) agagh ebipu kwa anu aru nile agagh adi kwa ozo ibibi uwa” (Jen 9:9-12).

Ogbugba ndua ka eji egwurugwu kwado:

“Ogeru kwa, mgbe nmeme ka igwe oji puta n’elu uwa na agahu eke na ogwurugwu ahu n’igwe oji ahu; Mwe cheta ogbugba ndum, nke di netiti mu na unu…. Ogbugba ndu ebighebi di netiti Chinekena anu nile obula nwere nkpuru obi di ndu nime anu aru nile nke di nelu uwa… Nka bu ihe iriba ama nke ogbugba ndu ahu” (Jen 9:13-17).

N’ihi na obu ogbugba ndu ebighebi netiti Chineke na madu na anu nile nke uwa, oputara na uwa genwe madu na aru nke gebi nime ya rue mgbe ebighebi. Nka nonwe ya negosi na ala eze Chineke gabu n’uwa obugh n’eluigwe.

Ya bu na nkwa ekwere Noa bu ntoala nke ozioma nke ala eze; o nakowa uzo Chineke ji nelebara uwa anya na uzo oji nw’ebum n’obi ebighiebi nebe o no. n’oke iwe, O necheta ebere. (Hab 3:2) nka bu ndi ihunanya ya nke mere na ihe banyere amuma O kere nemetu ya n’obi (1Kor 9:9, Jonah 4:11).

3.4 NKWA EKWERE ABRAHAM:

Ozioma nke Jisos na ndi ziri adigh iche na ihe Abraham ghotara. Chineke, site n’ihe edeworo n’Akwukwo nso “Oburu uzo zie Abraham ozioma” (Gal 3:8). Dika nkwa ndia nile bu ihe di nkpa, Pita malitere ma kwusi nkwusa nke ozi ya site n’irutu ha aka (Olu 3:13-25). Oburu na ayi nwere ike ighota ihe eziri Abraham, ayi genwe ezi ihe nlere anya maka ozioma nke ndi Kristain. Odi kwa ihe ndi ozo n’egosi na ;ozioma ahu’ abugh ihe malitere n’oge Jisos:-

“Ayi onwe ayi negosikwa unu ozioma nke nkwa ahu ekwere nna ayi ha, na Chineke emezuwo nka” (Olu 13:32-33).

“Ozioma Chineke, nke oburu uzo kwe na nkwa site n’onu ndi amuma ya (dika Abraham Jen 20:7) n’ihe edeworo n’Akwukwo nso” (Rom 1:1-2)

“N’ihi na ihe eji zisara obuna ndi nwuru anwu ozioma bu nka” (1Pt 4:6) ya bu ndi kwere ekwe ndi biri ndu ma nwua kwa otutu ogbo mbu.

“N’ihi na eziwo kwa ayi ozioma, obuna dika ezikwara ha” (Hib 4:2) ya bu ndi Israel n’ime ozara.

Nkwa nile ekwere Abraham nwere okpurukpu isi okwu abua:-

(1) Ihe banyere nkpuru Abraham (umu ya )na

(2) Ihe banyere ala ahu ekwere Abraham na nkwa.

Ekwutara ihe banyere nkwa ndia n’agba ohu, na, dika obu ihe ayi neme, irapu ka Akwukwo nso ikwuru onwe ya, ayi gejikota ozizi nke agba ochie na agba ohu ka ha we nye ayi ihe nlere anya zuru oke nke ogbugba ndu ahu emere Abraham.

Abraham biri na ala Ur, obodo nke aku nuba juru nke bu Iraq ugbua. Ihe omumu banyere ihe ochie nakpughe mmepe n’ebe di elu n’oge Abraham. Enwere nchekwa ego n’ulo aku, oru bekee na ihe eji ebi ndu. Nenwegh odiche, Abraham biri n’obodo a, dika ayi mara, onye nke uwa nka. Ma okpukpo puru iche nke Chineke we biakute ya ka orapu ndu nke emeruru emeru n’uwa we malite njem igaru n’ala nke ekwere ya na nkwa. Emegh ka o mara ebe ma obu ebe o neje. Ihe ndia nile agwara ya mesiri buru njem nke ot’puku na nari mile ise. Ala ahu bu Kenean – Israel nke ugbua. 

Mgbe  ufodu na ndu ya, Chineke nabiakute Abraham nekweghachi ma gbasakwue nkwa ya nile nye ya. Nkwa ndi ahu nile bu ntoala ozioma nke Kraist, ya mere, dika ezi ndi Kristain, okpukpo oku di otua nabiakute kwa ayi dika obiakutere Abraham, irapu nke ndu a di nw’oge, ma ga n’iru na ndu nke okwukwe, nwere nkwa nke Chineke dika nkpo n’iru, m were okwu ya biri ndu. Ayi puru iche uzo Abraham ji natughari uche na nkwa ahu nile n’oge O neje. “Mgbe akporo Abraham, okwukwe ka oji n’a nti ipu (na Ur) je ebe (Kenean) nke ogaje inara ka oburu ihe nketa: O we pua,namagh ebe O neje”. (Hib 11:8).

Dika ayi natughari uche nkwa nile Chineke kwere na mbu, ayi puru iche na ayi amagh ihe ala ekwere nkwa nke ala eze Chineke gadi ka. Ma okwukwe ayi n’okwu Chineke gabu nke ayi gagbalisike irubere isi.

Abraham abugh onye ngaghari newnegh ihe oga eme ma obugh ihuta ohere oma na nkwa ndia. Ositere nebe di nkpa dika nke ayi ta. Nkpebi ndi ahu siri ike nke ozutere dikwa ka ndi ayi puru izute dika ayi natughari uche ma ayi ganabata ma were nkwa nile nke Chineke lua olu – ile anya nke ndi ayi na zuko ahia, ile anya aghugho nke ndi agbata obi gele (Onwetara okpukpe)… Abraham puru imata ihe ndia . nkwali nke Abraham choro ka O were ya malite njem aghagh ibu nke di uku ri nne. Nani ihe nke nyere ya nkwalidi otua n’otutu aro ndi ahu oji nagaghari bu okwu nke nkwa. O gabu na obu okwu ndia n’isi we natughari uche ihe ndia gabu nebe ono ubochi nile.

Site n’igosi udi okwukwe a ma were kwa ya neme ihe, ayi pukwara inata udi nkwanye ugwu dika akwanyere Abram – ka ewe kpo ayi ndi enyi Chineke (As 41:8) ichoputa ihe Chineke neme (Jen 18:17) na inwe ezi olile anya nke ndu ebighebi nime ala eze ahu ozo ayi kowara na ozioma Kraist gbakwasiri ukwu na ndia nile ekwere Abraham. Ikwere nezie na ozi nke ndi Kristain, ayi onwe ayi kwa kwesiri imara nke oma, nkwa nile ekwere Abraham. Ewezuga ha, okwukwe ayi abugh okwukwe. Iji anya nke nwere mmasi, ayi gagu ma gughariakwa mkparita uka nke diri netiti Chineke na Abraham.

ALA AHU:-

1. “Si n’ala gi… je nke gi rue ala ahu nke mgeme ka ihu ya anya” (Jen 12:1).

2. “O si na Negeb je…. Rue Betel. Ma Jehova siri Abram…. Biko welie anya gi abua, si nonodu a, ebe gi onwe gi no, le anya n’ugwu na ndida, na n’iru anyanwu na odida anyanwu; n’ihi na ala nka nile nke gi onwe gi n’ahu anya, gi ka Mgenye ya, nye kwa nkpuru gi rue mgbe ebighiebi …. Jegharia nala nka… n’ihi na gi ka mgenye ya” (Jen 13:3, 14-17).

3. “ N’ubochi ahu ka Jehova gbara ogbugba ndu nye Abram, si, nkpuru gi ka Mnyeworo ala nka site n’osimiri Ijipt rue osimiri uku ahu, bu osimiri Yufretis” (Jen 15:18).

4. “Mgenye kwa gi, nyekwa nkpuru gi ganochi gi, ala onodu obia gi nile bu ala Kenean nile ka oburu ihe onwunwe ebighebi” (Jen 17:8).

5. ‘…. Nkwa na O (Abraham) gabu onye – nketa nke uwa” (Rom 4:13).

Nebea ayi nahu nkpughe nke ekpughere Abraham:-

1. ‘Odi ala nke mgacho ka iga’

2. ‘Ugbua ibiaruwo n’ala ahu. Gi na umu gi gebi n’ebea rue ebighebi’ Huta ama uzo esi kwuta nkwa nke ndu ebighebi nenwegh otutu nkowa; madu efu nede akwukwo gara etinye ikike na nka.

3. Enyere nkowasi maka ebe ala ahu ekwere na nkwa di.

4. Abraham agagh atu anya inata nkwa nime ndu ya – O gabu ‘obia’ n’ala ahu, obu ezie na oga emesi biri nebe ahu rue ebighebi. Ihe mmetuta di nebea bu na O ganwu ma mesia bilite ka owe nweike inata nkwa ahu.

5. Pol, site na nmejuputa hutara nkwa nke Abraham dika ihe putara nweta o genweta elu uwa dum.akwukwo nso gara n’iru ichetara ayi na Abraham anatagh nmezu nke nkwa ahu n’oge ono na ndu:-

“Okwukwe ka oji biri dika obia n’ala nke elewere ri na nkwa, dika ala nabugh nke aka ya, ebe obiri n’ulo ikwu” (Hib 11:9)

obiri dika onye obia n’ala ahu, ike kwe site na ndu nke inagara onwe ya, nenwegh nchekwa dika onye biara ibiri n’ala ndi ozo nahuta onwe ya. Osiri ya ike ya na nkpuru ya ibiri n;ala nke ya. Ya na ndi nketa ya, Aisak, na Jecob (ndiemere ka nkwa ndia di ohu na nti ha kwa) ya onwe ya “nwuru nwuru n’uzo okwukwe, ebe ha anatagh nkwa ahu, kama ha huru ya ri, si kwa nebe di anya kele ha, we kwuputa na ha bu ndi obia na ndi no dika obia nelu uwa”. (Hib 11:13). Choputa nzo ukwu ano ahu:-

Imata nkwa nile ahu – dika ayi neme n’ihe omumu.

“Emere ka omara ha” – Oburu na owere oge ime ka Abraham mata ya, ayi ndi kwanu?

Inabata ha – site n’ime baptism iba nime Kraist (Gal 3:27-29).

Ikwuputa elu uwa site nuzo ayi ji ebi ndu, na uwa abugh ulo ayi kama ayi nebi na ya nolile anya nke ihe nabia nelu uwa.

Abraham gabu onye isi na ihe nlere anya ayi ma oburu na ayi anabata ihe ndia. Ezi nkota na nmezu nke nkwa ahu di n’iru biakutere agadi nwoke a ike gwuru mgbe nwunye ya nwuru; nezie, Ogara zuru akuku nke ala ahu ekwere ya na nkwa maka iji lie nwunye ya (Olu 7:16). Eziokwu, Chineke “enyegh ya ala nketa n’ime ya, e – e, O nyegh ya ebe izokwasi ukwu ya: O we kwe nkwa na O gewere ya nye ya” (Olu 7:5). Nkpuru nke Abraham ta nwekwara ike nweta udi ihea nke nadigh adakota na nkwekorita dika ha nezu ma obu kwu ugwo maka ala – n’elu ala nke ekwere ha na nkwa ibu ihe nketa nke aka ha rue ebighebi.

Ma Chineke nedebe nkwa ya. Ubochi aghagh ibia mgbe Abraham na ndi nile ekwere nkwa ahu ganata nkwughachi ugwo. (Hib 11:13, 39,40) n’akpolata uche ayi ulo n’okwua:-

“Ndia nile nwuru n’uzo okwukwe, ebe ha anatagh nkwa ahu…. N’ihi na Chineke buru uzo leputa ihe ka mma banyere ayi, ka aghara ime ka ha zuo oke ma asi na ayi anogh ya”.

Aga akwughachi ndi nile kwere ekwe ugwo n’ot’mgbe ahu, ya bu n’oche ikpe n’ubochi ikpe azu (2Tim 4:4:1-8, Mt 25:31-34, 1Pt 5:4). Ihe nesota bu na idi ndu ka ewe kpe ikpe, Abraham na ndi ozo ahu ndi mara nkwa nile ndia aghagh ibili tutu ikpe ahu. Oburu na ha anatabegh nkwa ahu nile ma ha g’eme nka mgbe ebilisiri n’onwu na nloghachi Kraist, odigh ihe ozo a geme ma obugh nani  inabata na ndi dika Abraham no ugbua n’amagh ihe ha geme n’echere Kraist, ma enyo Choch ndi merela ochie esere ihe na mba Europe gburugburu negosi Abraham dika onye no n’elu igwe ugbua, nedutu nkwughachi nke nkwa n’ihi okwukwe. Otutu madu na otutu aro ndi gabigara n’ekwenye ihe di otua nuzo okpukpe. Igenwe ngbakwasi ukwu na Akwukwo nso ka isi na ihe di otua pua?

NKPURU AHU:

Dika akowara n’ihe omumu 3.2 nkwa nke nkpuru n’arutu aka na Jisos mbu, nke abua ndi nile no n’ime Kraist anagukwa ha dika nkpuru Abraham:-

1.
“Mgeme kwa gi ka igho mba uku, mgagozi kwa gi…. Agagozi kwa agburu nile nke uwa n’ime gi” (Jen 12:2-3).

2.
“Mgeme kwa ka nkpuru gi dika aja nke ala, ya bu na oburu na madu puru iguta aja nke ala, agaguta kwa nkpuru gi…. N’ihi na ala nka nile nke gi onwe gi nahu anya, gi ka mgenye ya, nye kwa nkpuru gi rue mgbe ebighebi” (Jen 13:14,15)

3.
“Legide anya nebe elu-igwe di, gua kpakpando oburu na ipuru igu ha…. Otua ka nkpuru gi gadi…. Nkpuru gi ka mnyeworo ala nka” (Jen 15:5’18).

4.
“Mgenye kwa gi, nye kwa nkpuru gi ganochi gi ala onodu obia gi nile bu ala Kenean nile, ka oburu ihe nketa ebighebi, mgabukwara ha Chineke” (Jen 17:8).

5.
“Mgeme kwa ka nkpuru gi ba uba dika kpakpando nke elu-igwe, na dika aja nke di n’uso oke osimiri; nkpuru gi genweta kwa onuzo ama nke ndi iro ha; obu kwa na nkpuru gi ka mba nile nke uwa gagozi onwe ha” (Jen 22:17-18).

Ozo, agbatikwuru nghota nke Abraham nebe ‘nkpuru’ ahu di:-

1.
Na mbu, na odi ot’oga esi enwe ndi ganochi ya nadigh iguta onu, na ogabu site na ‘nkpuru’ ya ka agozi agburu nile nke uwa.

2.
Emesiri gwa ya na o genwe nkpuru nke gabia inabata otutu madu. Ndia gesso ya onwe ya bie ndu ebighebi na ala ahu nke obiaruru ya bu Kenean.

3.
Agwara ya na nkpuru gadi ka kpakpando nke elu-igwe. Nka geme ka oghota na ya genwe otutu umu nime mo (kpakpando nke elu-igwe) na kwa ndi nke anu aru (dika aja nke ala).

4.
Nkwa ndi mbu a gara n’iru inwe nkwado site n’inwe nkwa ndi ozo nke nasi na ndi ozo ndi gabu akuku nkee nkpuru a genwe nmrkorita ha na Chineke.

5.
Nkpuru ahu genwe nmeri nebe ndi iro ya no. Riba ama na nkpuru ahu genwe ngozi nye agburu nile nke uwa. N’ime Akwukwo nso, ihe banere ngozi bagakotakari ya ngbaghara nmehie.nka bu ngozi kasi uku nke onye huru Chineke nanya gacho kari. Ya mere ayi guru ihe dika; “Onye ihe nagara nke oma ka obu, bu onye abupoworo njehie-ya” (Abuoma 32:1). “Iko nke ngozi ahu” (1Kor 10:16), nakowqa iko manya ahu nke ngosi obara Krwaist nke ngbagha nesi na ya puta.

Onye nani ya bu nwa Abraham nke wetara mgbaghara nmehie nye elu uwa nile bu Jisos, okwu nkowa nke agba ohu maka nkwa nile ekwere Abraham na kwado nka:-

“Osigh, na nkpuru, dika O nekwu okwu banyere otutu, kama dika O nekwu okwu banyere ot’onye, Osi, na nkpuru gi nke bu Kraist” (Gal 3:16)

“… Ogbugba ndu ahu nke Chineke na nna unu ha gbara, mgbe Osiri Abraham, obu kwa na nkpuru gi ka agagozi agburu nile nke uwa. Unu bu ndi Chineke buru uzo were ya zitere, mgbe O mere ka obilie, bu onye ahu n’ejere ya ozi, igozi unu, n’ichighari unu nile notu notu ka unu rapu ajo ihe unu” (olu 3:25-26)

riba ama ot’Pita ruturu ma sugharia (Jen 22:18):-


Nkpuru ahu
-
Jisos


Ngozi ahu
-
Ngbaghara nmehie.

Nkwa ahu ekwere na Jisos, nkpuru ahu, g’enwe nmeri n’ebe ndi iro ya no ugbua n’etinye ihe di mma nuche ma oburu na agua ya na arutu aka na nmeri ya nebe nmehie no nke bu onye iro kachasi nebe umu Chineke no ma nebe Jisos no .

IJIKOTA NKPURU AHU

Ugbua okwesiri ka odo anya na Abraham ghotara ntoala nile di mkpa nozioma nke ndi Kristain. Ma nkwa ndia nile diri Abraham na nkpuru ya Jisos. Kedu maka onye obula ozo? Tumadi nwa afo Abraham apugh ime ka madu buru akuku nke nkpuru ahu di nkpa (Jon 8:39, Rom 9:7). Odi ot’ayi gesi bia ma buru akuku aru Jisos, ka nkwa ndi ahu nile ekwere nkpuru ahu, ayi onwe ayi esorokwa keta oke na ya. Nka bu site na baptism iba nime Jisos (Rom 6:3-5), ayi guru otutu oge ihe banyere baptism iba naha ya (Olu 2:38, 8:16, 10:48, 19:5). (Gal 3:27-29) emegh ka okwu do anya karia:-

“N’ihi na ka unu ra, bu ndi emere baptism iba nime Kraist, unu yikwasiri Kraist. Onye Ju ma obu onye Grik (ndi mba ozo) apugh idi, oru ma obu onye nweonwe ya apugh idi, nwoke na nwanyi apugh idi; n’ihi na unu onwe unu nile bu ot’onye nime Kraist Jisos (site na baptism). Ma oburu na unu onwe unu di n’aru Kraist  (site na baptism iba nime ya), ya mere unu bu nkpuru Abraham, buru ndi nketa nkwa si di”

Nkwa nke ndu ebighiebi nelu uwa, site na inata ngozi nke ngbaghara site na Jisos. Obu site na ime baptism iba nime Kriaist, nkpuru ahu ka ayi gesi keta oke na nkwa nile ekwere ya; nka mere (Rom 8:17) ji kpo ayi “ndi ha na Kraist nekoko”. Cheta kwa na ngozi ahu gadikwasi madu nile ndi si nakuku nile nke uwa site na nkpuru ahu, nkpuru ahu gabu kwa igwe mba di iche iche, dika aja nke oke osimiri na dika kpakp ndo nke eluigwe. Oputara na ihe kpatara nka bu n’ihi na ha buru uzo nata ngozi ahu ka ha we buru nkpuru ahu. Ya bu na nkpuru (ot’ahu) “gefe ya ofufe” (Abuoma 22:30).

Ayi puru ichikota uzo ihe abua na nkwa nile ahu ekwere Abraham:-

1. ALA AHU

Abraham na nkpuru ya Jisos, na ndi no nime ya geketa ala Kenean, site kwa na ngbasa elu uwa nile, ma biri kwa n’ebe ahu ebighiebi. Na ndua ha agagh anata ya, ma ha g’eme nka n’ubochi ikpeazu mgbe Jisos galoghachi.

2.
NKPURU AHU
Na mbu, nka bu Jisos. Site na ya mmehie (nke iro) nke madu gabu ihe emeriri emeri, ka ngozi nile nke ngbaghara nmehie rute elu uwa dum. Site na baptism iba naha Jisos, ayi gabu akuku nke nkpuru ahu.

Uzo ihe abua di na nkwusa ozi nke agba ohu, abugh ihe igbagwoju anya na mgbe ndi madu nuru ka anekesa ha, emere ha baptism. Nka bu uzo agaeji kwe ayi onwe ayi nkwa ndia. Ugbua ka ayi puru ighota ihe mere na dika agadi nwoke onwu no n’iru, Pol puru ikowa olile anya dika “olile anya nke Israel” (Olu 28:20): ezi olile anya nke onye Kristain bu olile anya oma nke ndi Ju. Okwu Kraist kwuru na “nzoputa si netiti ndi Ju puta” (Jon 4:22) nka neme ka ayi mara nkpa odi ibu onye Ju nime mo, ka ayi we rita uru na nkwa nke nzoputa ahu nile site na Kraist nke ekwere ndi nna nna nke ndi Ju.


Ayi guru na ndi Kristain mbu zigara:-

1. “Ozioma banyere ala eze Chineke na

2. Aha Jisos Kraist” (Olu 8:12)

Ndia bu kwa ihe abua ndi ahu akowara Abraham site nisi okwu abua nweturu odiche:-

1. Nkwa maka ala ahu na 

2. Nkwa maka nkpuru ahu.

Riba ama na O chikotara “ihe nile” (otutu) banyere ala eze na Jisos dika “ikwusa Kraist” (Olu 8:5-12). Ot’oge anewere nka dika “Jisos huru gi n’anya nani kwere na O nwuru n’ihi gi iburuwo onye azoputara” Ma na okwu a “Kraist” nachikota nke oma otutu ozizi nke ihe nile banyere ya na alaeze bu nke nabia. Ozioma banyere alaeze a bu nke ekwusara Abraham luru olu di uku na nkwusa mbu nke ozioma.

Na Efesos, noro “onwa ato nagwa ha okwu n’ihe nile banyere ala eze Chineke” (Olu 19:8, 20:25) ogugu abu uto ya na Rom bu kwa ot’ihe ahu, “Okoro akuko n’ekwusi okwu ala eze Chineke ike, name kwa ka ha kwenye n’ihe banyere Jisos site n’iwu…, site kwa na ndi amuma” (Olu 28:23-31) Ebe enwere otutu okwu negosi na ntoala ozioma banyere ala eze na Jisos abugh nani ihe agasi “kwere na Jisos”. Akowara nkpughe nke Chineke nye Abraham kari nka, ihe nile ekwere ya na nkwa bu ngbakwasi ukwu nke ozioma nke ndi Kristain.

Ayi egosiwo na baptism iba nime Kraist bu ihe mere kayi buru akuku nke nkpuru ahu ma soro kwa iketa nkwa ndi ahu (Gal3:27-29), ma baptism nani ezugh oke inye ayi nzoputa ahu ekwere na nkwa. Ayi aghagh inogide na nkpuru ahu, nime Kraist, ma oburu na ayi choro inata nkwa nile ahu ekwere nkpuru ahu. Ya mere baptism ka bu nmalite; ayi abawo n’oso nke ayi ga agba. Echefula na ibu nani anabatara nebe Chineke no. ndi Israel bu nkpuru Abraham n’ufodu uzo, ma nka aputagh na agazoputa ha ma oburu na emegh ha baptism ka ndu ha we buru ihe ezoro na Kraist na ihe nlere anya nke Abraham (Rom 9:7-8, 4:13-14).

Jisos gwara ndi Ju “Amataram na unu bu nkpuru Abraham, ma unu nacho uzo igbum oburu na unu bu umu Abraham, unu galu olu Abraham” (Jon 8:37-39), nke bu ibi ndu nke okwukwe nime Chineke na Kraist, nkpuru ahu ekwere n’nkwa (Jon 6:29).

‘Nkpuru’ ahu genwe agwa nke ndi nna nna ya ha. Oburu na ayi gabu ezi nkpuru nke Abraham, ya mere kena ayi genwe kwa ezi okwukwe na nkwa nile nke Chineke dika ya onwe ya mekwara. Ya mere akporo ya “Nna nke ndi nile kwere… ka ma ha nesozi kwa ije ukwu nke okwukwe ahu nke nna ayi Abraham nke onwere” (Rom 4:11-12) “Ya mere, mara nu (tinye nka n’obi) na ndu sitere n’okwukwe, ndi ahu bu umu Abraham” (Gal3:7).

Odi uzo ezi okwukwe gegosi onwe ya n’olu, ma obugh ya, n’anya Chineke obugh kwa okwukwe (Jemes 2:17). Ayi gegosiputa okwukwe ayi na nkwa ndia nile ndi ayi nwere site na ime baptism mbu, ka ha we diri ayi onwe ayi (Gal 3:27-29). Ya mere, ikwere nkwa nile nke Chineke? Nka bu ajuju nke ayi ganaju onwe ayi ka oge ra ayi no na ndu.

OGBUGBA NDU NKE OCHIE NA NKE OHU

Obu ihe kwesiri ido anya ugbua na nkwa nile ekwere Abraham nachikota ozioma nke kraist. Nkwa ndi ozo di mkpa ndi Chineke kwere diri ndi Ju nime iwu Mosis. Nka nekwu na oburu na ndi Ju rubere isi n’iwu a, ha gabu ndi agoziri agozi na ndua (Dt 28). Odigh nkwa nke ndu ebighiebi n’ime nkwa ndia ma obu ogbugba ndu. Ya mere ayi n’ahu na emewo “ogbugba ndu” abua:-

1.
Nye Abraham na nkpuru ya, nekwu nkwa nke ngbaghara na ndu ebighiebi n’ala eze Chineke mgbe Kraist galoghachi. Ekwekwara nkwa n’Iden na kwa nye Devid. Nka bu “ogbugba ndu ohu”. Mgbe agbara ‘ogbugba ndu ohua’ nye Israel mgbe Kraist galoghachi, ogagunye kwa nke ekwere Abraham na “Mgabukwara ha Chineke” (Jer 31:33, Jen 17:8).

3. Nye ndi Ju n’oge Mosis nekwe ha nkwa nke udo na nke o’nu nime ndua ma oburu na ha nedebe iwu nke Chineke nyere Mosis. 

Chineke kwere Abraham nkwa nke ngbaghara na ndu ebighiebi na aleze ma nka gemezu site n’aja nke Jisos churu. N’ihi nka, ayi guru na onwu Kraist n’elu obe mesiri nkwa nile elwere Abraham ike (G3:17, Rom 15:8, Dan 9:27, 2Kor 1:20), ya mere akporo obara ya “Obaram nke ogbugba ndu” (Mt 26:28),obu iji cheta nka ka Jisos ji si ayi ka ayi na’nu iko ahu nke negosi obara ya ka ochetara ayi ihe ndia (1Kor 11:25) “Iko a bu ogbugba ndu ohu nime obaram” Lk 22:20) odigh nkpa odi “inyawa achicha” iji cheta onwu Jisos na olu ya nani ma ayi ghotara ihe ndi

Aja nke Jisos churu mere ka ngbaghara na ndu ebighiebi nime alaeze Chineke di ire, omere ka nkwa nile ekwere Abraham buru eziokwu, Obu kwa “onye mbe nke ogbugba ndu ka nma “ (Hib 7:22). (Hib 10:9) kwuru maka Jisos si “O newepu nke mbu (ogbugba ndu) ka o we me ka nke abua guzo”. Nka negosi na mgbe Jisos kwadoro nkwa nile ekwere Abraham, otufuru ogbugba ndu ozo, ya bu ogbugba ndu agbara site n’aka Mosis. Vasi ndi ahu aruturu aka maka Jisos ikwado ogbugba ndu ohu site n’onwu ya, negosi na odiri ogbugba ndu ochie nke omere ka oghara idi ire (Hib 8:13).

Nka putara na obu ezie na eburu uzo nweogbugba ndu maka Kraist nke abiagh na nmezu rue mgbe onwuru ya mere akporo ya ogbugba ndu ‘ohu’. Ebum n’uche nke ogbugba ndu ‘ochie’ agbara site naka Mosis bu ka okporo ayi ga n’olu nke Jisos, na ime ka amara nkpa okwukwe di na nkwa ekwere banyere Kraist (Gal 3:19-21) Naka nke ozo, okwukwe ekwere na Kraist nakwado eziokwu nke di n’iwu ahu banyere Mosis (Rom 3:31). Pol chikotara ya nke oma: “Iwu ahu bu aghowo onye ozizi ayi ikuru ayi bikute Kraist, ka ewe site nokwukwe gu ayi na ndi ezi omume” (Gal 3:24). Obu n’ihi nka ka iwu ahu enyere site naka Mosis ji buru ihe echekwara, rue kwa ta, ogabu ihe bara ayi uru ka ayi mua.

Ihe ndia agagh adi mfe ka aghota ya n’ogugu nke mbu, ayi puru ichikota ha n’uzo di otua:-

Nkwa nile maka Kraist nke emere nye Abraham ogbugba ndu ohu.

Nkwa ndi ekwere Israel na njiko aka ya na iwu enyere Mosis – ogbugba ndu ochie.

Onwu nke Kraist –ogwugwu ogbugba ndu ochie (Kol 2:14-17), ogbugba ndu ohu we malite olu.

N’ihi nka, ihe ndi dika tithe (ot’uzo nuzo iri), idebe ubochi izu ike ochie ji dikwagh nkpa ugbua – lee ihe omumu nke 9:5. ogbugba ndu ohu ahu ka agemere ndi bu umu Israel mgbe ha cheghariri ma nabata Kraist (Jer 31:31-32, Rom 9:26-27, Ezek 16:62, 37:26).

Nezie, inabata ihe ndia nile neme ka ayi kota ikwusi ike nke nkwa Chineke nile. Ndi nadigh ekwenye ekwenye katoro ndi nkwusa ozi nke ndi Kristain mbu na ha enyegh ezi ozi. Pol zaghachiri site n’ikwu na nihi nkwado nke Chineke kwadoro nkwa ya nile nihe banyere onwu Kraist, olile anya nke ha kwusara abugh nke ibitu–aka–ala kama obu onyinye enyechasiri enyechasi; “… Ma dika Chineke kwesiri ntukwasi obi, okwu ayi nke ayi gwara unu abugh e na e – e, n’ihi na okparaChineke Jisos Kraist onye ekwusara n’etiti unu site n’onu ayi… emegh ya ka oburu e na e – e kama emewo ka e di nime ya. N’ihi na ka ha ra bu nkwa nke Chineke obu nime ya ka e di; n’ihi nka ka Amen site kwara naka ya (2Kor 1:17-20).

N’ezie nka nemegide uma nke “Onwere ike dika nchere, ihe dika eziokwu gadi n’ihe ndia nile….?

MU ONWEM GA ANONYERE GI

Onwere uzo ihe abua ozo nke ekwere Abraham na nkpuru ya na nkwa; “Mgabukwara ha Chineke…. Mganonyekwara gi” (Jen 17: 8, 26:3, 28:15, Opupu 6:7). Onyenweayi Jisos Kraist bu “Chineke nonyere” (Immanuel,As 7:14). Nye ayi onwe ayi ndi nwere oke na nkwa ndia nile ekwere banyere Jisos Kraist na ala eze Chineke, Chineke ganonyere ayi ma dugide ayi rue nogwugwu oma ahu. Kwa mgbe, n’oge ihe isike nke ndi nke Chineke, ha naloghachikute nkwa ndia nile ekwere Abraham mgbe ha kotara nezie na Chineke nonyere ayi (dika 2Ihe emere 32:7-8). Ogbugba ndu ayi na Chineke putara na O genye ayi amara idetu nzoputa ya nke n’abia ire site na ibu Chineke ayi ugbua (Abuoma 111:9). Ayi gaza oku nka, ma mezuo eziokwu nke (2Kor 1:20) nke nasi “N’ihi na ka ha ra bu nkwa nke Chineke, obu nime ya ka e di…. Ka ewe site naka ayi nye Chineke otuto”.

3.5 NKWA EKWERE DEVID

Devid, dika Abraham na ndi ozo ndi natara nkwa nke Chineke, enwebugh ndu di mfe. Otolitere dika nwokoro kacha nta n’ezi n’ulo buruibu nke mere na Israel na puku aro tutu Kraist (1000 B.C) O nara elekota igwe aturu na iga umu ozi nke umu nne ya ndi okenye ndi no dika nna ya uku neziga ya (1Sam 15:17). N’oge a, Omutara oge nke okwukwe nime Chineke nke madu ole na ole bu ndi rutere ya.

Ubochi we bia mgbe Israel zutere ihe ima aka. Site naka ndi agbata obi ha obi tara miri, ndi Filistia, amara ha aka ka ha kpoputa ot’ nwoke nime ha ka oluso dimkpa ha bu Goliat onye mmeri nke ndi Filistia ogu, dika ha ghotara ya, na onye obula nke meriri ga achi ndi ahu omeriri. Site na enyemaka Chineke, Devid lugburu Goliat site na ebe, nke mere oji buru onye amara karia eze ha (Sol).

“Ekworo siri ike dika ala mo” (Abu nke abu 8:6) achoputara okwua dika eziokwu site nuzo Sol ji sogbue Devid na iri aro abua ndi di n’iru, site n’ichu ya dika oke n’ime ozara nke ndida Israel.

Otuodi, Devid ghoro eze, n’iji gosi nnabata ya n’ebe ihunanya Chineke nye ya mgbe O no n’ ozara nke ndu ya, okpebiri iwuru Chineke ulo. Nzaghachi nke Chineke nyere ya bu na nwa ya Solomon g’ewu ulo ebe ichu aja ahu kama Chineke choro iwuru Devid ulo (2Sam 7:4-13). Ihe sotara nka bu ikpoputa nkwa nke ya na otutu nime nkwa ndi ahu ekwere Abraham yikoro:-

“Mgbe ubochi gi zuru, mgbe gi gesoro nna gi ha dina kwa n’onwu, Mgeme kwa ka obilie, bu nkpuru gi nke g’anochi gi, nke g’esi na afo gi puta, Mgeme kwa ka ala eze ya guzosie ike. Onye ahu gewuru aham ulo. Mgeme kwa ka oche eze nke ala eze ya guzosie ike rue mgbe ebighebi. Mu onwem gaburu ya nna, ya onwe ya gabukwaram nwa; oburu na ome ajo omume, M gewere nkpa n’aka madu, were kwa ihe otiti nke umu madu dua ya odu; ma eberem agagh esi nebe ono wezuga onwe ya, dika mwezugara ya n’ebe Sol no, onye mwezugara n’iru gi. Ma ulo gi na ala eze gi g’ekwesi ntukwasi obi n’iru gi rue mgbe ebighebi; agemeka oche eze gi buru ihe guzosiri ike mgbe ebighebi” (12-16).

Na ihe omumu ndi ayi buru uzo mua, ayi turu anya ka ‘nkpuru’ ahu buru Jisos. Nkowasi ya dika Okpara Chineke (2 Sam 7:14) kwadoro nka, dika otutu nrutu aka nke Akwukwo nso n’eme kwa:-

“Mu onwem bu mgborogwu Devid” ka Jisos siri puta (Nkpughe 22:16).

“(Jisos) onye amuru site na nkpuru Devid dika anu aru si di” (Rom 1:3)

“Site na nkpuru nwoke a (Devid) ka Chineke wetara Israel onye nzoputa bu Jisos, dika nkwa ya si di” (Olu 13:23)

Mozi ahu we gwa Meri nwa agbogho n’amagh nwoke banyere Okpara ya Jisos; “Onye nweayi Chineke genye kwa ya oche eze nna – ya Devid….. ala eze ya agagh agwukwa agwu” (Lk 1:32-33).

Nka n’eme ka nkwa ekwere nkpuru Devid na (2Sam 7:13) bu Jisos.


Ebe na Jisos bu nkpuru ahu, otutu ihe ndi ozo di nkpa di:-

1. NKPURU AHU

“Nkpuru gi… nke gesi n’afo gi puta… Mu onwem gaburu ya nna ya onwe ya gabukwaram nwa”.

“… Ndi sitere na nkpuru nke afo gi ka mgadokwasi n’oche eze inwere” (2 Sam 7:12-14, Abuoma 132:10-11) Jisos, nkpuru ahu gabu nwa afo nke Devid manwe Chineke dika nna ya. Apuru imezu nka nani site n’omumu nke nwa agbogho n’amagh nwoke muru ya dika akowara ya n’agba ohu, nne Jisos bu Meri, nwa Devid (Lk 1:32 ma onwegh nna nke anu aru. Chineke luru olu ebube n’afo Meri site nike nke mo nso ka O we di ime Jisos, obu ya mere Mo ozi ahu ji si “N’ihi nka ihe di nso nke idi ime ya, agakpo ya Okpara Chineke” (Lk 1:35). Omumu nke nwa agbogho n’amagh nwoke muru ya bu nani uzo nke agesi mezue nkwa ahu ekwere Devid.

2. ULO AHU

“Onye ahu gewuru aham ulo” (2Sam 7:13) negosi na Jisos gewuru Chineke ulo ma nke anahu anya ma nke ime mo. (Ezek 40-48) nakowasi na nime ot’puku aro mbu nke ala eze Chineke mgbe Jisos loghachisiri n’elu uwa) agewu ulo uku na Jerusalem. ‘ulo’ Chineke bu ebe Ochoro ibi, ya mere (As 66:1-2) ji n’agwa ayi na O gabia ibi n’obi umu madu ndi nerube isi n’okwu ya. Ya mere Jisos n’ewu ulo nke ime mo nye Chineke ka obiri n’ime ya nke ndi gemejuputa ya bu ndi kwere ekwe. Nkowa akowara Jisos dika isi nkuku ulo nulo uku Chineke (1Pt 2:4-8) na ndi Kristain dika nkume di ndu (1Pt 2:5) putara ihe.

3. OCHE EZE AHU

“Mgeme kwa ka oche eze nke ala eze ya (Kraist) guzosie ike… ma ulo gi (Devid) na ala eze gi… ageme ka oche eze gi buru ihe guzosiri ike rue ngbe ebighiebi (2Sam 7:14-16, As 9:6-7). Ala eze Kraist gagbakwasi ukwu na ala eze Devid nke Israel; Oputara na ala eze Chineke nke nabia gabu imeghari ka ala eze nke Israel guzosigharia ike, lee ihe omumu nke 5.3 maka ihe ndi ozo na nka. Iji mezuo nkwa nka, Kraist aghagh ichi ‘n’oche – eze’ Devid. Nakuku ihe anahu anya, nka gabu na Jerusalem, nke bu ihe ozo nakwado na agame ka ala eze guzosie ike nime uwa nka ka nkwa ndi a we mezuo.

4. ALA-EZE AHU

“Ma ulo gi na ala eze gi gekwesi ntukwasi obi n’iru gi rue mgbe ebighiebi” (2 Sam 7:16) negosi na Devid gahu nguzosi ike nka ala eze ebighiebi nke Kraist. Nka naka nke ozo bu nkwa nke negosi na ogebili na nloghachi Kraist ka owere anya ya hu ka ala eze ahu gbasara nebe nile n’uwa ebe Jisos nachi eze na Jerusalem.

Ihe ndia nile ekwere Devid na nkwa doro anya na nghota. Devid ji on’u kwue ihe banyere ihe ndia dika “… Ogbugba ndu ebighiebi …. N’ihi na nzoputam nile na ihe uto nile” (2 Sam 23:5). Ihe ndia n’emetuta nzoputa ayi kwa, in’uri onu nime ha gabu kwa ihe uto ayi. Dika odi na nkwa nile ekwere Abraham, oburu na ayi no nime Kraist, ihe nile ndi bu eziokwu maka nkpuru ahu ekwere na nkwa nye Devid nwere uzo ogesi buru eziokwu nebe ayi no (As 55:3, Olu 13:34). Ya mere, emere ka okwua do anya ozo na ozizi ndia di nkpa nke uku. Obu ihe nwute na ndi okpukpe nke ndi Kristain n’ezi ozizi nke n’emegide eziokwu ndia di ebube:-

Oburu na Jisos diri na mbu dika onye anahu anya, ya bu na odiwo tutu amua ya, nka adigh egosi kwa uche nime nkwa ndia na Jisos gabu nkpuru Devid ma obu nwa ya.

Oburu na ala eze Chineke gabu nelu igwe, Jisos agagh emeghari ka alaeze Devid nke Israel guzosie ike, ma obu chia site n’oche eze Devid ma obu ebe ono chia ochichi. Ihe ndia nile bu ihe aturu anya nelu uwa, ya mere nguzosike ha ozo gabu kwa nebe ahu.

MMEZU NIME SOLOMON

Nwa afo nke Devid Solomon, mezuru akuku ufodu nke nkwa ndi ahu ekwere Devid. Owuru ulo uku nye Chineke (1Ndi eze 5-8) onwekwara ala eze bara uba. Obodo ndi di ya gburugburu ziputara ndi nochiri anya ha ka ha we bia kwanyere ya ugwu (1Ndi eze 10), nka bu ngozi nke ime mo di uku n’ihi ulo uku ahu. Ochichi nke Solomon tuwara aka na nmezu nke kaririuku nke nkwa ndi ahu ekwere Devid bu ndi ahu agahu n’ala eze Kraist.

Ufodu nasi na nkwa ndi ahu ekwere Devid na emezusiri ha n’ime Solomon, ma nka abugh eziokwu site n’ihe ndia:-

Agba ohu zuru oke nke ihe anahu anya negosi na ‘nkpuru’ ahu bu Kraist obugh Solomon.

Odika Devid jikotara nkwa ndi ahu Chineke kwere ya na ndi nke Abraham (1 ihe emere 17:27, Jen 22:17-18).

Ala eze nke ‘nkpuru’ ahu gadi ebighebi nke Solomon adigh otua.

Devid kotara na nkwa ndi ahu metutara ndu ebighiebi nke negbochi ihe omuma atu obula maka ezi nulo nke aka ya. “Nihi na obugh otua ka ulom di nebe Chineke no; nihi na ogbugba ndu ebighebi ka ogbaworo nyem” (1 Sam 23:5).

Nkpuru nke Devid bu Messiah ahu, onye nzoputa na nmehie (As 9:6-7, 22:22, Jer 33:5-6 15, Jon 7:42). Ma Solomon mesiri si nebe Chineke no we zuga onwe ya (1Ndi eze 11:1-13, Neh 13:26) n’ihi  olulu nwunye ya na ndi ahu nadigh n’olile anya nke Israel.

NLEPU ANYA 9:  Nmebi Nke Elu Igwe Na Uwa (Nkpughe 21:1, 2pt 3:6-12)

Dika ebum n’obi Chineke ime ka ala eze ya guzosia ike nelu uwa nebea (lee ihe omumu nke 5), obu ihe anapugh ime na ogemebi uwa nka anahu anya, ihe omumu nke 3.3 kowara na okwere nkwa na ya agagh eme ihe di otua. Ihe nrutu aka ndi no nelu maka imebi elu igwe na uwa ka ayi geji nwanyo leba ha anya notu notu.

Ndekota nke si naka Pita negosi ndekota nagbata ihe mere n’uwa n’ubochi Noa na ihe geme n’odiniru “ n’ubochi onyenwe ayi”. “… Uwa nke di n’oge ahu la n’iyi, nihi na uju miri mebiri ya ma elu igwe nke di ugbua, ha n’uwa ka akpadoworo nye oku… nye ubochi nke ikpe na ila n’iyi” (2Pt 3:6-7).

Pita neme ka amara odiche netiti miri nke bu ihe eji mebie uwa n’ubochi Noa, n’oku dika ihe ageji n’obibia nke abua.

“Elu igwe na uwa” nke oge Noa, ebighebi ha .

“Anu aru nile” ndi nemehie ka ebibiri (Jen 7:21, 6:5-12) ‘Elu igwe na uwa’ negosi ihe madu luputara n’uwa. Ndi naghotahie ndeputa nka neleghara nmebi nke ‘eluigwe’ okwuru ihe banyere ya. Nka bu ihe anagagh ewere dika eluigwe efu ha bu ebe obibi nke Chineke (Abuoma 123:1) ebe nmehie nadigh (Hab 1:13) (Abuoma 65:4-5) buru kwa ebe n’ako nsopuru Chineke (Abuoma 19:1). Oburu na ha narutu ihe anahu anya aka, otua ka uwa di kwa.

Akuku Akwukwo nso ndia negosiputa uzo “elu igwe n’uwa” na ebe ufodu ndi ozo nime Akwukwo nso anagh ewere ya dika eluigwe efu kama ha narutu aka na nluputa nke madu n’elu uwa:-

“Ahuru uwa, ma le, obu ihe togboro nefu  ka ala nka (Israel) nile gabu….. n’ihi nka ka uwa geru uju, eluigwe nke di n’elu gejikwa nji” (Jer 4:23-28). Nka bu amuma n’ihi ikpe nke gabiakwasi ‘eluigwe na uwa’ nke ala na ndi Israel, nke ha geru uju na ya (obugh eluigwe na uwa efu).

Mosis ebuwo uzo gwa ndi Israel okwu si “N’anu nti unu eluigwe ka mkwu kwa ihe, ka uwa nu kwa okwu onum” (Dt 32:1) Nebea, enwere udi madu abua ndi O nagwa okwu   

1. “Ndi okenye nile nke ebo nile” na 

2.  “Nkpokota nile nke Israel” (Dt 31:28-30) ndi okenye ka atunyere dika ‘eluigwe’ ebe ndi nke ozo gabu ‘uwa’.

Aisaia malitere amuma ya notu udi ahu: 

“Nurunu, elu-igwe, gi uwa na kwa nti…… Nurunu okwu Jehova, unu ndi ikpe….. n’anu nti n’iwu Chineke ayi, unu ndi Gomora” (As 1:2-10) ozo enwere ndakota nagbata unu eluigwe na ndi ikpe na nagbata uwa na ndi Gomora.

“Onakpo eluigwe nke di n’elu oku, nakpo kwa uwa, ka O we kpe ndi ya ikpe” nke Israel (Abuoma 50:4). Nka nekwuru onwe ya.

“Mgeme kwa ka mba nile me nkpatu… mu onwe m gaje ime ka eluigwe na uwa me nkpatu” (Hag 2:7-21) ot;ihe ahu.

“N’ihi na mma agha m anujuwo afo nelu igwe. Le Edom ka ogaridakwasi… nma agha Jehova juputara na obara….. onwekwara oke ogbugbu na ala Edom” (As 34:5-6). N’ebea, eji eluigwe tunyere Edom, amuma nke bu nka uzo na  “Usu nile nke ihe eluigwe gede kwa” (As34:4) narutu aka nebe nbibi nke Edom no.

eluigwe nile na uwa nke akpoturu aha dika nke gede na (As 13) n’arutu ndi Babilon aka. N’otutu okwu maka Babilon, ayi guru na Chineke “geme ka ha (eluigwe) ma jijiji, uwa geme kwa nkpatu pua nonodu ya…. O geru kwa, na ha geche iru, onye obula nebe ndi ya no, ha gagbalaga kwa, onye obula rue ala ya, dika mgbada anachu achu” (As 13:13-14). Mgbalaga nke eluigwe n’uwa ka eji tunyere nke ndi madu. (Hib 9:26) nekwumaka ‘ogwugwu nke uwa’ nke mere nogbo mbu mgbe onwu Jisos gasiri nudi na uwa nke ndi Ju nara agwu n’oge ahu. 

Mgbe ejidesiri ihe ndia ike n’obi, agatu anya nrutu aka nke agba ohu maka eluigwe ohu na uwa ohu na nloghachi Kraist gabu maka uzo ohu agaeji neme ihe bu nke agahu mgbe ageme ka ala eze Chineke guzosie ike.

Ntule nke (2Pt 3) nakwado nka. Mgbe akowasiri ot’eluigwe di ugbua ha na uwa geji gwusia, V. 13 gara niru isi “Ma dika nkwa ya si di, ayi nele anya eluigwe ohu na uwa ohu, nke ezi omume bi nime ha”. Nka bu icheta nkwa ya na (As 65:17). “N’ihi na le, Mgaje ike eluigwe ohu na uwa ohu”. Ndekota ndi ozo nke (As 65) gara niru ikowa ihe ohu ndia gadi nime uwa dika onodu nke gezu oke:

“Mgeke Jerusalem ibu ihe nteghari egwu on’u…. n’ihi na nwata ganwu mgbe ogbara ogu aro ise (ubochi ndu madu gaba uba)…… Ha agagh ewu ulo onye ozo ebichie, anu ohia “Wolf” na uwa aturu gatako nri notu” (As 65:18-25).

Ngozi ndia, nebe odoro anya bu maka ala eze Chineke nke nabia nelu uwa – “eluigwe ohu na uwa ohu” nke ganochi nka nadigh enye obi uto ugbua.

NLEPU ANYA 10: Ihe “British Israelism” Nakoro

Udi ndi dika ot’ ‘H.W. Armstrong’s Plain Trith Oganisation’ naga niru ikwu na emezuwo nkwa nile ekwere Abraham naru ndi British na ndi America, ndi, dika okoro na ha bu agburu Efraim na Manasseh. Ndi ot’ British Israelite movement’ kwere na ndi eze nile na ndi eze nwanyi nile nke England siri neriri Juda puta namalite na Devid. Na iji kwado akuko ahu, ha chikotara si na ndi Ju bu ndi ajuru aju dika ndi nke Chineke ma ewerewo ndi British dochie n’onodu ha. 

Oburu na esoro ntughari uche nke ihe omumu nke 3, agahuta nezie na ihe ndia adigh akuku obula oji nwenkwado nke Akwukwo nso. Ndiabu okwu ole na ole ndi ozo ayi ji megide nka:-

Madu nile no nokpuru obubu onu nke mmehie (Rom 3:23) ya mere ohere nke nzoputa. Nagbanyegh obodo obula ayi si puta nka agagh enwe nsogbu obula ma oburu na eme ayi baptism iba nime Kraist ayi we buru akuku nke Israel nke ime mo (Gal 3:27-29). Enyewo ayi iwu ikwusa ozioma nya mba nile, neme ndi ahu kwere baptism (Mk 16:15-16); ya bu na Israel ohu gunyere madu nile na mba nile, obugh nani ndi British. 

Obu ihe siri ike ichoputa nto ala nke ndi British na ndi America, ha bu mba gwara ogwa sitere nakuku nile nke uwa obugh na amuru madu nime obodo ndia geme ka ogho ndi Chineke horo.

Ndi British Israel nakoro na ngozi nile nke ekwere nkpuru Abraham na nkwa na emezuwo ha nime ndi British nagbanyegh nrube isi ha nye Chineke. Nka nemegide nkwukwasi nke nkpuru na ngozi nke Chineke nabia nani site na nrube isi. Ozuzu nke (Liv 26 na Dt 28) gosiri ngozi nile nke gabiakwasi Israel ma oburu na ha erube isi n’okwu ya na obubu onu nke gabiakwasi ha n’ihi nnupu isi ha. Ikoro na Chineke enyewo British ngozi ndi ahu nile nagbanyegh nrube isi ha n’okwu ya, na nkwa nnupu isi ha nye ya nemegide uzo Chineke ji enye ngozi ndia.

Okwu nmegide ahu nke nasi na Chineke ajuwo ndi ya bu Israel ma were British dochie ha ka ndekota dika (Rom 11:1-2) nefepu “Ogabu na Chineke nupuru ndi nke ya? Chineke ekwela. N’ihi na mu onwem (Pol) bu kwa onye Israel, si na nkpuru Abraham puta. Chineke enupugh ndi ya nke oburu uzo mara”.

Ala eze Chineke buru ala eze nke Israel n’oge gara aga (2 Ihe emere 9:8). Atughariri ya n’ihi nnupu isi ha, ma agame ka ala eze ahu guzosie ike (Eze 21:25-27). Ala eze ahu galoghachi na Jerusalem (Maik 4:8) mgbe Jisos gachi n’oche eze Devid (Lk 1:32).

Ndi Israel ndi ahu gbasara agbasa ugbua ebe ha gbasara ugbua: “Mu onwem gana chiputa umu Israel netiti mba nile ebe ha jere…. Ma ka ha bata nala ha: M’geme kwa ha ot’mba nala ha nugwu nile nke Israel” (Ezek 37:21-22). Emezuru nka n’udi mgbe ndi Ju loghachiri nala ha; ogemezu n’ozuzu oke nala eze nke nloghachi nke Israel ugbua nala ha negosi na oghagh ibia ososo.

Okwu ukwu ala: Ndi nwere mmasi n’isi okwua genweta akwukwo a nefu, ‘British Israelism Examined’ site naka ndi biputara ya.

AJUJU:  IHE OMUMU NKE ATO. 

1.
Ole nkwa Chineke nke nekwu maka ndondo mgbe nile nke netiti nmehie na onye eziomume?

a. Nkwa ekwere Noa

b. Nkwa ekwere n’Iden

c. Nkwa ekwere Devid

d. Nkwa ekwere Abraham

2.
N’ime okwu ndia, ole nke bu eziokwu banyere nkwa ekwere n’Iden?

a. Nkpuru nke agwo bu Lucifer

b. Kraist na ndi eziomume bu nkpuru nke nwanyi 

c. Nkpuru nke agwo ka Jisos meruru aru nwa oge

d. Nkpuru nke nwanyi ka azopiaworo site n’onwu Kraist.

3. N’ime ndia, ole nke ekwere Devid na nkwa?

a. Na nwa uku ya gachi ebighiebi

b. Na nkpuru ya genwe ala eze n’elu igwe

4. Ebe ka nkpuru Abraham gebi ebighiebi?

a. N’elu igwe

b. N’obodo Jerusalem

c. N’elu uwa

d. Ufodu nelu igwe, ufodu n’elu uwa.

e. Na nkpuru ahu gabu Okpara Chineke

f. Na nkpuru ya, Jisos, g’ebuzo biri n’elu igwe tutu amua ya n’elu uwa.

5. Ole ot’ayi gesi buru nkpuru Abraham?

6. Agemebi uwa?

7. Ole ot’nkwa Chineke ji kwa osisa gi nye ajuju nke isii

8. Kowa nkwa ekwere n’Idem na (Jen 3:15).

